
ᑎᑎᕋᖅᑐᖅ

ᓃᐅᓪ ᑯᕆᔅᑕᕗ
ᑎᑎᖅᑐᒐᖅᑐᖅ

ᓯᒡᒧᓐᑐᕐ ᑐᐊᒋᐅᓴᓐ



2

ᐅᓪᓗᒥ ᓯᓚᑦᑎᐊᕚᓘᖕᒪᑦ, ᒦᐊ ᓯᓚᒥ ᐅᓪᓛᖅ ᓄᐊᑦᑎᕗᖅ 
ᓄᓇᕋᕐᓂᒃ. ᒦᐊ ᐊᓃᕈᒻᒪᐅᒐᒥ, ᖁᕕᐊᓱᖕᓂᖅᐸᐅᕙᒃᐳᖅ 
ᐱᕈᖅᑐᓃᑲᑕᓕᕋᐃᒐᒥ ᐊᒻᒪ ᐆᒪᔪᕐᓃᑲᑕᓕᕋᐃᒐᒥ.



When I grow up, I really want to have a 
job working outside.

32

ᐃᓐᓇᕈᕈᒪ, ᐃᖅᑲᓇᐃᔮᖃᕈᒪᓛᖅᑐᖓ ᐊᓃᕐᓇᖅᑐᒥᒃ.

ᒦᐊ ᐅᑎᖅᐸᓪᓕᐊᓕᖅᐳᖅ ᑐᐱᕐᒥᓄᑦ. ᐃᓱᒪᒋᕙᐃᑦ ᓄᓇᕋᐃᑦ 
ᑕᑯᖅᑲᐅᔭᓂ. ᑕᕝᕙᓕ ᐅᔾᔨᕈᓱᓕᑲᓪᓚᒃᐳᖅ ᑭᓱᒥᒃᑭᐊᖅ.

ᓴᓃᑦ! ᑕᑯᒥᓇᖏᑦᑐᐊᓗᒃ. ᓴᓂᕐᓂᐊᖅᑕᕋ.

ᒦᐊ ᑐᐱᕐᒥᓅᓚᐅᖅᑐᓂ ᐊᓂᓪᓗᓂ ᐊᒡᒑᖕᓂᒃ 
ᓴᓂᒃᑯᕕᒃᓴᒥᓪᓗ ᑎᒍᒦᐊᖅᑐᓂ. ᓴᓂᑦᑕᓕᖅᐳᖅ 
ᓄᓇᒥ. ᐊᑯᓂᐅᖏᑦᑐᖅ, ᒦᐊᑉ ᑐᐱᖓᑕ ᐊᕙᑖ 
ᓄᓇ ᓴᓗᒻᒪᖅᐹ.

ᒦᐊ ᐱᓱᕋᔭᒃᐳᖅ ᓴᓂᕐᓂᒃ ᕿᓂᖅᑐᓂ. 
ᑕᑯᕚᒃ ᑐᓗ ᐊᒻᒪ ᐅᑉ ᐅᖓᓯᒃᑐᒥ.

ᑐᓘᖓᐃ! ᐅᑉᖓᐃ! ᖃᓄᐃᓕᐅᕋᔅᓯᒃ?



ᑐᓗ ᐃᓕᓐᓂᐊᖅᑎᕋᑖᖅᐸᕋ ᐃᓗᑦᑏᑦ  
ᒥᒃᓵᓄᑦ, ᑕᕝᕙᓕ ᓈᑦᑐᐊᓘᒐᒪ ᐅᔭᕋᖕᒧᑦ 
ᓰᖅᑯᐊᖅᑐᖓ. ᐋᓐᓂᕐᓇᖅᑐᐊᓘᕋᑖᖅᑐᖅ, 
ᑭᓯᐊᓂ ᑐᓘᑉ ᐸᖅᑭᒑᖓ.

ᒦᐊᑉ ᐱᕕᐊᕆᓪᓗᓂᒋᒃ ᐱᖃᑎᖏᒃ!

ᐅᑉ, ᐅᓂᒃᑲᐅᓯᖃᕈᓐᓇᑦᑎᐊᕋᕕᑦ ᑭᓱᑐᐃᓐᓇᕐᓂᒃ 
ᑑᕐᖓᐃᑦ ᐊᓯᑎᑦ ᑐᑭᓯᑦᑎᐊᕐᓂᐊᕐᒪᑕ! ᐊᒻᒪ ᑐᓗ, 
ᐃᓄᖕᓂᒃ ᐸᖅᑭᒃᓯᑦᑎᐊᓲᖑᔪᑎᑦ ᐋᓐᓂᖅᑐᖃᕋᐃᒻᒪᑦ.

ᑐᓗ ᒪᑦᑐᓯᖅᓯᔭᕇᕋᒥ ᐅᑉ ᓰᖅᑯᐊᓂᒃ ᕿᕕᐊᖅᐳᖅ ᒦᐊᒧᑦ.

ᖁᔭᓐᓇᒦᒃ, ᒦᐊ. ᐃᑲᔪᕆᐊᖓ 
ᐃᓄᖕᓂᒃ ᖁᕕᐊᒋᔭᖃᕋᒪ 
ᐱᔪᓐᓇᕌᖓᒪ. ᖃᓄᐃᓕᐅᕋᔅᓯᒃ?

ᒦᐊᑉ ᐱᖃᑎᓂ ᑕᑯᑎᑉᐹᒃ ᑕᑕᑦᑐᒥᒃ ᓴᓂᒃᑯᕕᖕᒥᒃ.

ᓴᓂᖅᐳᖓ ᐃᓄᖕᓄᑦ ᕿᒪᒃᑕᕕᓂᕐᓂᒃ 
ᓄᓇᒧᑦ. ᐱᐅᖏᒻᒪᑕ ᐱᕈᖅᑐᓄᑦ 
ᐆᒪᔪᕐᓄᓪᓗ ᒪᓂᖅᑲᒦᑎᓪᓗᒋᑦ, ᓄᐊᑉᐸᒃᑲ!



ᖁᕕᐊᑦᑐᖓ 
ᑕᐃᒪᐃᓕᐅᕋᕕᑦ, ᒦᐊ!

ᐊᓕᐊᓇᐃᑦ!  
ᓄᓇ ᐸᖅᑭᒐᕕᐅᒃ 
ᐅᕙᑦᑎᓐᓄᑦ!

ᒦᐊ ᐅᐱᒋᕗᖅ ᐱᓕᕆᐊᕐᒥᓄᑦ.

ᒦᐊ ᓴᓂᖅᓯᐅᖏᓐᓇᖅᐳᖅ. ᐅᔾᔨᕆᕚ ᒪᒃ ᐃᒡᓗᖓᑕ ᖃᓂᒋᔮᓃᑦᑐᖅ.

ᒦᐊ ᖃᒡᓕᕙᓪᓕᐊᓪᓗᓂ ᒪᒃᑯᓐᓄᑦ, ᓇᐃᕗᖅ ᑭᓱᒥᑭᐊᖅ ᒪᒪᖅᑐᐊᓗᖕᒥᒃ.

ᒪᒃᖓᐃ. ᑭᓱᓱᖕᓂᑦᑐᑯᓗᖏᓐᓇ?

ᐸᓚᐅᒐᔾᔨᐅᕋᒪ ᑭᒃᑯᓕᒫᓂᒃ 
ᓂᕆᖃᑎᖃᕐᓂᐊᕋᒪ! ᐅᕝᕙ 
ᐆᑦᑐᕈᓐᓇᖅᑕᑦ!

ᒦᐊ ᐅᐱᒍᓱᕖᖖᒐᖅᑐᖅ ᒪᒃᒥᒃ. ᒪᒃ 
ᐸᓚᐅᒐᔾᔨᐅᒃᑲᐅᒻᒪᑦ, ᑭᓯᐊᓂ ᒪᒃ 
ᐊᕙᒍᓱᒍᓐᓇᑦᑎᐊᓚᐅᖅᓯᒪᖏᑦᑐᖅ. 
ᒪᒃ ᐊᕙᒍᓱᓲᖑᓕᕐᒪᑦ, ᑭᒃᑯᓕᒫᓄᑦ 
ᑐᓴᕈᒥᓇᖅᑐᖅ ᑖᓐᓇ!

ᐅᐊ, ᒪᒃ! ᒪᒪᖅᑐᐊᓗᒃ 
ᐸᓚᐅᒑᖅ!

ᒪᒃ, ᒪᒪᖅᑐᐊᓗᖕᓂᒃ ᓂᖅᑎᐅᓲᖑᔪᑎᑦ! ᑭᒃᑯᑐᐃᓐᓇᐃᑦ 
ᐸᓚᐅᒑᓂᒃ ᖃᐃᑦᑎᔭᑎᑦ ᖁᕕᐊᓐᓂᐊᖅᑐᐊᓘᓕᖅᑐᑦ!

ᒦᐊ ᑐᐱᕐᒥᓄᑦ ᐅᑎᓕᖅᑎᓪᓗᒍ, ᑕᑯᕙᐅᒃ ᖃᓪᓗ 
ᐅᔭᕋᑦᑎᐊᓕᔭᖅᑐᖅ.

ᖃᓪᓘᖓᐃ! ᖃᓄᐃᓕᐅᕋᕕᑦ?

ᐅᐊ, ᖃᓪᓗ. ᓴᓇᒃᑳᓘᔪᑎᑦ ᑭᓱᑐᐃᓐᓇᕐᓂᒃ.

ᒪᑐᒐ ᐱᑐᖃᐅᓕᕐᒪᑦ 
ᓱᕋᒃᑐᓂᓗ, ᓄᑖᒥᒃ 
ᓴᓇᓕᖅᑐᖓ.

ᒦᐊ ᑐᐱᕐᒥᓄᑦ ᑎᑭᐅᑎᓕᖅᑐᓂ. ᐱᓱᒃᑐᓂ, ᒦᐊ ᐱᖃᑎᓂ 
ᐃᓱᒪᒋᕙᐃᑦ ᐅᓪᓗᒥᓗ ᐱᓕᕆᐊᕆᖅᑲᐅᔭᖏᑦ. ᒦᐊ 
ᐃᓱᒻᒥᖅᐳᖅ ᐊᕙᒃᑯᑎᒋᔪᓐᓇᖅᑕᒥᓂᒃ ᐊᓯᒥᓄᑦ.

ᒦᐊ ᐅᔭᕋᐅᑉ ᖄᖓᓅᖅᑐᓂ ᑑᕐᖓᓕᒫᑦ ᐱᖃᓐᓇᕆᔭᓂ 
ᖃᐃᖁᓪᓗᓐᓂᒋᑦ ᑲᑎᒪᓂᐊᕐᒪᑕ ᑐᐱᖓᓂ.



ᐊᑯᓂᐅᖏᑦᑐᖅ 
ᑑᕐᖓᐃᑦ ᖃᐃᕗᑦ. 

ᖃᐃᖁᖅᑲᐅᕙᔅᓯ 
ᐅᖃᐅᑎᔪᒪᓪᓗᓯ 
ᑐᓴᒐᔅᓴᒻᒪᕆᖕᒥᒃ.

ᐱᓪᓚᕆᐊᓘᕙᓗᒃᑐᖅ, ᒦᐊ. 
ᑭᓯᐊᓂ, ᐱᒋᐊᖏᓐᓂᑦᑎᓐᓂ, 
ᐸᓚᐅᒑᖅᑐᕈᒪᕕᓯ? 
ᓈᓚᑦᑎᐊᓲᖑᒐᒪ 
ᓂᕐᒪᓗᓚᐅᖅᑐᖓ.

ᐸᓚᐅᒑᖅᑐᕈᒪᓪᓚᕆᒃᑐᖓ!



ᐸᓚᐅᒑᖅᑐᕇᖅᑐᐃᓐᓇᐅᖕᒪᑕ, ᒦᐊ ᐅᔭᕋᐅᑉ 
ᖄᖓᓅᒃᑲᓐᓂᖅᑐᓂ ᑐᓴᖅᑕᐅᓂᐊᕋᒥ.

ᐸᓚᐅᒑᖅᑐᕈᒪᓪᓚᕆᒃᑐᖓ!

ᐅᔾᔨᕈᓱᒃᑲᒪ ᓄᓇᖅᑲᑎᒋᔭᐅᒐᑦᑕ ᑕᕝᕙᓂ 
ᓄᓇᓕᑯᓗᖕᒥ. ᐊᔾᔨᒌᖏᑦᑐᓂᒃ ᐱᓕᕆᐊᖃᓲᖑᔪᒍᑦ 
ᐃᑲᔪᕋᓱᒃᑐᑕ ᓄᓇᖅᑲᑎᑦᑎᓐᓂᒃ. 

ᒪᒃ, ᓂᖅᑎᐅᒃᑲᐅᒐᕕᑦ. ᑖᓐᓇ ᐅᕙᑦᑎᓐᓄᑦ ᐃᑲᔫᑎᓕᒃ 
ᓂᕆᕙᒃᑲᑦᑕ ᖃᓄᐃᙱᑦᑎᐊᕈᑎᒋᓪᓗᒍᓗ!

ᒪᒃ ᑕᒪᐃᓐᓄᑦ ᑕᑯᓴᖅᑕᐅᓪᓗᓂ ᐊᖏᖅᑐᑎᒡᓗ ᖃᓪᓗᒥᓄᑦ. 
ᒪᒃ ᐅᐱᑦᑐᓂ ᐱᖃᑎᓂ ᐃᑲᔪᕈᓐᓇᕋᒥᒋᑦ ᑕᐃᒫᒃ.

ᖃᓪᓗ, ᓴᓇᑐᒐᕕᑦ ᓱᕋᒃᓯᒪᔪᓂᒡᓗ ᐋᖅᑭᒃᓯᔪᓐᓇᖅᑐᑎᑦ. 
ᓴᓇᐃᓐᓇᖅᐸᒃᑲᕕᑦ ᑑᕐᖓᐃᑦ ᐃᒡᓗᖏᓐᓂᒃ ᐅᖅᑰᔪᓂᒃ 
ᖃᓄᐃᓐᓇᖏᑦᑐᓂᒃ ᐊᖏᕐᕋᖃᕐᓂᐊᕐᒪᑕ. ᑖᓐᓇ 
ᐱᒻᒪᕆᐊᓗᒃ, ᖃᓪᓗ!

ᑑᕐᖓᓕᒫᑦ ᐊᖏᖃᑎᒌᒃᐳᑦ. ᖃᓪᓗ ᐅᐱᑦᑐᓂ 
ᐱᖃᑎᖏᓐᓄᑦ ᐱᓕᕆᐊᖏᑦ ᐱᒻᒪᕆᐅᒋᔭᐅᒻᒪᑕ.

ᐅᑉ, ᐃᓕᓴᐃᖏᓐᓇᓲᖑᒐᕕᑦ ᑑᕐᖓᕐᓂᒃ ᓄᑖᓂᒃ 
ᑭᓱᑐᐃᓐᓇᕐᓂᒃ! ᓇᓗᓇᐃᔭᐃᑦᑎᐊᖃᑦᑕᕋᕕᑦ 
ᑐᑭᓯᑦᑎᐊᖅᑐᐃᓐᓇᐅᔪᓐᓇᕐᓂᐊᕋᑦᑕ. ᑖᓐᓇ ᐱᒻᒪᕆᐊᓗᒃ.

ᑑᕐᖓᓕᒫᑦ ᐊᖏᖃᑎᒌᒃᐳᑦ ᐅᑉ ᐃᓕᓴᐃᔨᑦᑎᐊᕙᐅᓂᖓᓂᒃ. 
ᐅᑉ ᑲᖖᒍᓱᕈᔪᒃᑲᓗᐊᖅᑐᓂ, ᑭᓯᐊᓂ ᐅᐱᑦᑐᓂ ᐱᖃᑎᖏᓐᓄᑦ 
ᐃᓕᕝᕕᐅᔭᕆᐊᒃᓴᖅ ᖁᕕᐊᒋᔭᐅᖃᑦᑕᕋᒥ.

ᑐᓗ, ᑑᕐᖓᐅᔪᑎ ᐃᓕᖕᓄᑦ ᓵᑉᐸᒃᑐᒍᑦ ᐋᓐᓂᕌᖓᑦᑕ  
ᖃᓂᒻᒪᒑᖓᑦᑕᓗ. ᓈᓚᑦᑎᐊᒃᑳᓘᔪᑎᑦ 
ᖃᓄᖅᑑᕈᓐᓇᖅᐸᒃᑐᑎᓪᓗ ᖃᓄᖅ ᐊᑲᐅᓯᕚᓪᓕᕈᓐᓇᕐᒪᖔᑦᑕ.

ᑐᓘᑉ ᐅᓪᓗᒥ ᓂᐅᒐ ᒪᑦᑐᓯᖅᑲᐅᔮ, 
ᐊᑲᐅᓯᕚᓪᓕᑦᑕᐅᑎᒋᓪᓗᓂᓗ!

ᐊᖏᖃᑎᒌᑦᑐᐃᓐᓇᐅᕗᑦ  
ᑐᓗ ᐱᒻᒪᕆᐅᖕᒪᑦ ᓄᓇᖅᑲᑎᒌᓄᑦ.  
ᓴᖅᑭᔮᖅᑎᑦᑕᐃᓕᒪᒐᓗᐊᖅᑐᓂᐅᒃ, 
ᑐᓗ ᖁᕕᐊᓱᑦᑎᐊᓕᖅᐳᖅ.



ᒦᐊ, ᓄᓇ ᐸᖅᑭᑦᑎᐊᖏᓐᓇᖅᐸᒃᑕᐃᑦ! 
ᐱᕈᖅᑐᑦ ᐆᒪᔪᓪᓗ 
ᖃᓄᐃᙱᑦᑎᐊᖅᑎᑉᐸᒃᑕᑎᑦ. ᑖᓐᓇ 
ᐱᒻᒪᕆᐊᓗᒃᑕᐅᖅ!

32



33

ᑑᕐᖓᓕᒫᑦ ᐊᖏᖃᑎᒌᒃᐳᑦ ᒦᐊᑉ 
ᐱᓕᕆᓂᖓ ᐱᒻᒪᕆᐅᖕᒪᑦ ᓄᓇᖅᑲᑎᒌᓄᑦ.

ᐊᓃᕈᒻᒪᐅᒐᒪ ᐱᓕᕆᓗᖓᓗ ᐃᑲᔫᑎᓂᐊᖅᑐᓂᒃ ᐱᕈᖅᑐᓄᑦ ᐆᒪᔪᓄᓪᓗ.

ᐅᔾᔨᕈᓱᒃᐳᖅ ᑑᕐᖓᖃᕆᐊᖃᕋᑦᑕ ᐊᔾᔨᒌᖏᑦᑐᓂᒃ ᐊᒥᓱᓂᒃ 
ᐱᓕᕆᔪᓐᓇᖅᑐᓂᒃ ᓄᓇᓕᕗᑦ ᐊᐅᓚᔪᓐᓇᑦᑎᐊᕐᓂᐊᕐᒪᑦ. 
ᓘᒃᑖᖃᕆᐊᖃᖅᑐᒍᑦ, ᐋᓐᓂᐊᓯᐅᖅᑎᓂᒃ, ᓴᓇᔨᓂᒃ, 
ᐆᒪᔪᓕᕆᔨᓂᒃ, ᓂᖅᑎᐅᖅᑎᓂᒃ, ᐃᓕᓴᐃᔨᓂᒃ, ᐸᓖᓯᓂᒃ, 
ᐊᓯᖏᓐᓂᒡᓗ ᐊᒥᓱᓂᒃ ᐃᑲᔪᖅᑎᓂᒃ! ᓈᒻᒪᑦᑎᐊᖅᐳᑦ 
ᐅᕙᑦᑎᓐᓄᑦ ᐊᔾᔨᒌᖏᑦᑐᓂᒃ ᐱᓕᕆᔪᓐᓇᕋᑦᑕ 
ᖁᕕᐊᒋᓪᓗᑎᒍᓪᓗ.



ᑑᕐᖓᓕᒫᑦ ᐊᖏᖃᑎᒌᒃᐳᑦ ᒦᐊᑉ ᐅᖃᖅᑕᖏᓐᓂᒃ.
ᐅᓪᓗᒃᑯᑦ ᐅᖃᖃᑎᒌᑉᐳᑦ ᐊᓯᖏᓐᓂᒃ 
ᐱᓕᕆᔪᓐᓇᖅᑕᖏᓐᓂᒃ ᓄᓇᓕᖕᓄᑦ ᐱᐅᓯᕚᓪᓕᕈᑎᒃᓴᓂᒃ.

ᐅᓐᓄᒃᑎᓪᓗᒍ, ᑐᕐᖓᐃᑦ ᐊᖏᕐᕋᖅᓯᒪᓕᖅᑎᓪᓗᒋᑦ, 
ᒦᐊ ᐃᓐᓇᖓᓕᖅᑐᓂ ᐃᓱᒪᕗᖅ ᐅᐱᒍᓱᖕᓂᕐᒥᓂᒃ 
ᓄᓇᖅᑲᑎᒌᑦ ᐃᑲᔪᖅᑎᖏᓐᓂᒃ!

ᐱᓕᕆᐊᒃᓴᑦ ᐊᖓᔪᖅᑳᕆᔭᐅᔪᓄᑦ 
ᐃᓕᓴᐃᔨᓄᓪᓗ
ᐅᖃᓪᓚᓚᐅᖅᑕ!
ᐊᐱᖅᓱᖅᐸᒡᓗᒋᑦ ᓄᑕᖅᑲᑦ ᐃᓱᒪᒃᓴᖅᓯᐅᕈᓐᓇᖅᓯᓂᐊᖅᑐᑦ ᐅᓂᒃᑳᑉ ᒥᒃᓵᓄᑦ. ᑭᖑᓪᓕᕐᒥ 
ᐅᖃᓕᒫᓕᕐᒥᒍᕕᑦ, ᐅᑯᓂᖓ ᐊᐱᖅᑯᑎᖃᕈᓐᓇᖅᑐᑎᑦ:

•• ᒦᐊ ᐃᖅᑲᓇᐃᔭᕈᒪᕙᒃᐸ ᐃᒡᓘᑉ ᐃᓗᐊᓂ ᓯᓚᒥᓘᓐᓃᑦ? 
•• ᒦᐊ ᖃᓄᐃᑉᐸᒃᐸ ᐊᒃᑕᑯᓂᒃ ᑕᑯᔭᕌᖓᑦ ᒪᓂᖅᑲᒥ? 
•• ᖃᓄᖅ ᐃᑲᔪᓲᖕᒍᕕᑦ?

ᓄᓇᓕᖕᓂ ᐃᑲᔪᖅᑎᑦ ᐊᔾᔨᒌᒃᑐᖅᓯᐅᕐᓂᖅ
ᐱᓕᕆᐊᒃᓴᒃᑯᑦ ᐃᓕᓐᓂᐊᖅᑎᑦ ᖃᐅᔨᒪᓕᕐᓂᐊᖅᑐᑦ ᓄᓇᓕᖕᓂ ᐃᑲᔪᖅᑎᐅᕙᒃᑐᓂᒃ. ᐃᑲᔪᒃᑭᑦ 
ᓄᑕᖅᑲᑦ ᑎᑎᕋᖅᓯᒪᔪᓂᑦ ᓄᓇᓕᖕᓂ ᐃᑲᔪᖅᑎᒧᑦ ᐊᔾᔨᖓᓄᐊᖅᓯᑎᓪᓗᒋᑦ. 

ᒪᓕᒐᒃᓴᑦ 

1.	ᒥᓇᓚᐅᕐᓗᒍ ᐊᒥᓱᓕᐊᕆᓗᒍ ᓄᓇᓕᖕᓂ ᐃᑲᔪᖅᑎᓂᒃ ᐊᔾᔨᒌᒃᑐᖅᓯᐅᕐᓂᖅ ᐱᙳᐊᕈᑦ 
ᐃᑭᐊᖅᑭᕕᖕᒥᑦ inhabiteducation.com.

2.	ᓄᑕᕋᖅ ᑭᔾᔭᖅᑐᐃᑎᓪᓗᒍ ᐸᑦᑕᙳᐊᓂᒃ. (ᐃᑲᔪᕆᐊᖃᖅᐸᑦ ᐃᑲᔪᕐᓗᒍ.)
3.	ᐊᔾᔨᙳᐊᑦ ᐸᑦᑕᙳᐊᑦ ᓄᑕᕋᐅᑉ ᓵᖓᓄᐊᕐᓗᒋᑦ ᑎᑎᕋᖅᓯᒪᔪᑦ ᖃᓕᕇᓕᖅᑎᓪᓗᒋᑦ. 

ᓇᓗᓇᐃᕐᓗᒋᑦ ᓄᓇᓕᖕᓂ ᐃᑲᔪᖅᑎᐅᕙᒃᑐᑦ ᐅᖃᐅᓯᕆᓗᒋᓪᓗ ᖃᓄᖅ ᐃᑲᔪᖅᐸᖕᒪᖔᑕ.
4.	ᐅᖃᐅᑎᓗᒍ ᐅᖃᓕᒫᕐᓂᐊᕋᕕᑦ ᑎᑎᕋᖅᓯᒪᔪᓂᑦ ᓄᓇᓕᖕᓂ ᐃᑲᔪᖅᑏᑦ ᒥᒃᓵᓄᑦ. 

ᑎᒃᑯᐊᖅᓯᖁᓗᒋᑦ ᓇᓕᐊᖕᓄᑦ ᓄᓇᓕᖕᓂ ᐃᑲᔪᖅᑎᒨᖕᒐᒻᒪᖕᒑᑕ.
5.	ᑲᔪᓯᓗᑎᑦ ᑕᒪᕐᒥᒃ ᓄᓇᓕᖕᓂ ᐃᑲᔪᖅᑎᑦ ᓇᓗᓇᐃᖅᓯᒪᔪᐃᓐᓇᐅᓕᖃᓱᓐᓂᖕᒋᓐᓂᒃ.

ᒦᐊ ᐊᒻᒪᓗ ᐸᐃᑉᐹᑦ ᑑᕐᖓᙳᐊᑦ
ᐱᓕᕆᐊᒃᓴᒧᑦ, ᓄᑕᖅᑲᑦ ᐊᓐᓄᕌᓕᐅᕐᓂᐊᖅᑐᑦ ᒦᐊ ᒧᑦ ᑑᕐᖓᓄᓪᓗ ᓄᓇᓕᖕᓂ ᐃᑲᔪᖅᑎᑦ 
ᐊᓐᓄᕌᖏᓐᓂᒃ. ᐃᓄᙳᐊᑦ ᐊᓐᓄᕌᖅᑕᐅᕌᓂᒃᐸᑕ, ᐱᙳᐊᕈᑎᒋᓕᕐᓗᓂᒋᑦ ᐅᓂᒃᑳᓕᖅᑭᒃᑎᓪᓗᒋᓪᓗ.

ᒪᓕᒐᒃᓴᑦ

1.	 ᒥᓇᕐᓗᒋᑦ ᐊᒥᓱᓕᐊᕆᓗᒋᑦ ᒦᐊ ᑑᕐᖓᙳᐊᓪᓗ ᐅᕙᙵᑦ inhabiteducation.com. 
2.	 ᐃᑲᔪᕐᓗᒍ ᑭᔾᔭᖅᑐᐃᑎᓪᓗᒍ ᐸᐃᑉᐹᓂᒃ ᐃᓄᙳᐊᓂᒃ ᐊᓐᓄᕌᙳᐊᓂᒡᓗ. 
3.	 ᑭᔾᔭᖅᑐᐊᓂᒃᐸᑕ, ᓄᓇᓕᖕᓂ ᐃᑲᔪᖅᑎᑦ ᐊᓐᓄᕌᙳᐊᖏᓐᓂᒃ ᐊᓐᓄᕌᖅᑎᓪᓗᒋᑦ.
4.	 ᐅᖃᓕᒫᒃᑲᓐᓂᕈᓐᓇᖅᑐᑎᑦ ᓄᑕᕋᖅ ᐅᖃᖃᑎᒋᓗᒍ ᐊᔾᔨᒌᙱᑦᑐᓂᒃ ᐊᑐᖅᑕᐅᕙᒃᑐᓂᒃ 

ᑕᒪᐃᓐᓄᑦ ᐅᓂᒃᑳᖅᑕᐅᔪᓄᑦ.











ᒦᐊ ᐃᓕᑉᐹᓪᓕᖅᐳᖅ ᓱᖕᒪᑦ ᓄᓇ ᓱᕈᖅᓴᕆᐊᖃᙱᒻᒪᖔᑦ. ᒦᐊ 
ᓴᓂᕐᓂᒃ ᓄᐊᑦᑎᑎᓪᓗᒍ ᑐᐱᖓᑕ ᓴᓂᑦᑎᐊᖓᓂ, ᐱᖃᓐᓂᕆᔭᖏᑦ 
ᑕᑯᕙᐃᑦ. ᑖᒃᑯᐊ ᐱᓕᕆᔪᐃᓐᓇᐅᕗᑦ ᐃᑲᔫᑎᔪᓐᓇᖅᑐᓂᒃ 
ᓄᓇᓕᖏᓐᓄᑦ. ᑐᑭᓯᒋᐊᕆᑦ ᖃᓄᖅ ᑖᒃᑯᐊᑯᓗᐃᑦ ᐃᑲᔪᕋᓱᖕᒪᖔᑕ, 
ᐊᒻᒪᓗ ᖃᓄᐃᒻᒪᑦ ᒦᐊ ᐅᐱᒍᓱᖕᒪᖔᑦ ᑖᒃᑯᓂᖓ ᐱᖃᓐᓂᕆᔭᖏᓐᓂᒃ.

